MANIFESTO EN DEFENSA DA FLORA SERPENTINITICA AMEAZADA POLA INSTALACION DE ALTRI

As denominadas serpentinas de Melide constitien un dos espazos de maior interese botanico da
Peninsula Ibérica. Situadas no centro da Galiza, presentan unha diversidade de habitats singulares
gue se estenden desde os cumes frios e hiumidos da Serra do Caredn até as ribeiras do Ulla, onde
penetra a influencia cdlida do mar, e constitien un afloramento de rochas ultrabasicas, moi raras na
superficie terrestre, que orixinan solos con altos valores naturais de metais pesados e baixa
fertilidade. Este xogo de condicionantes ambientais tan particulares levaron a que a zona tefia
funcionado como un laboratorio evolutivo, dando lugar a unha explosion de biodiversidade uUnica.

Asi, o isolamento derivado do substrato ultrabasico, nun contexto dominante de rochas acidas no
noroeste ibérico, deu lugar a procesos de especiacidn en plantas que acadan o seu maior exponente
nas especies endémicas estritas descritas até a data. Destacan Armeria merinoi Nieto Feliner & Silva
Pando (1987), Leucanthemum gallaecicum R.Oubifia & S.Ortiz (1990), Santolina melidensis R.Oubifia
& S.0rtiz (1998), exclusivas da zona, ou Centaurea gallaecica (M.Lainz) Arnelas & Devesa (2012), esta
tamén presente nalglns outros pequenos afloramentos ultrabdsicos, satélites do principal de
Melide. Unha quinta especie endémica de Galicia, Sagina merinoi Pau in Merino, encdntrase tamén
nas serpentinas da Serra da Capelada e rochas ultrabdsicas do oeste da Coruiia.

Outras, como Koeleria rodriguez-graciae Quintanar & Castroviejo & (2013) ou Seseli peixotoanum
Samp., estdn principalmente restrinxidas e estas serpentinas e ao afloramento portugués de Tras-os-
Montes, xunto con algunhas zonas proximas do noroeste ibérico. Asplenium adiantum nigrum var.
corunnense Christ. tamén seria un fento exclusivo do conxunto dos afloramento serpentinicos
ibéricos.

Para alén destas especies, moitas outras mantefien nas serpentinas de Melide poboacidns isoladas
con respecto ao resto da sua area de distribucidn, especies con afinidades mediterraneas Unicas nun
entorno atlantico como o centro de Galiza, por tanto con grande interese bioxeografico e evolutivo.
Estas estan principalmente concentradas nas zonas mais termdfilas proximas ao rio Ulla; por citar
unhas poucas, Armeria langei Boiss., Biscutella valentina (Loefl. ex L.) Heywood, Galatella
aragonensis Nees, Hemionitis marantae (L.) Christenh., Noccaea caerulescens (J.Presl & C.Presl)
F.K.Mey., Odontarrhena serpyllifolia (Desf.) Jord. & Fourr. ou Sedum amplexicaule DC., sen descartar
que algunhas delas poidan constituir taxdns diferenciados, en canto haxa oportunidade de estudalas
en detalle.

A alarmante transformaciéon de afloramentos serpentiniticos en prados, cultivos forestais de
eucaliptos ou zonas urbanizadas, vén provocando a desaparicién de poboaciéns e nucleos de
poboacién destas especies, con especial relevancia nos endemismos estritos, avaliados “En perigo
critico” (A. merinoi, S. melidensis), “En perigo” (L. gallaecicum) e “Vulnerabel” (C. gallaecica) na Lista
Roja de la Flora Vascular de Espafia (Moreno, 2011; ver tamén Bafiares et al., 2003). Debido a estes
taxdns e a existencia dunha poboaciéon de Eryngium viviparum (“En perigo”), as serpentinas de
Melide (baixo o nome Serra do Farelo) foron identificadas como “Area Moi Importante” para a flora
ameazada de Espana (Bafiares et al., 2003), e iso tendo en conta que nese traballo non foran
contabilizadas Centaurea gallaecica ou outras.

Asi, en anos recentes téfiense atopado no mesmo espazo poboacidns doutras dias especies
consideradas “En perigo critico”: Xiphion boissieri (Henrig.) Rodion., endemismo galaico-portugués,
Genista ancistrocarpa Spach, polo que as serpentinas de Melide acadarian 70 puntos e calificarian
como “Area Excepcional”, situada entre os cinco espazos peninsulares mais relevantes ao respecto.
Finalmente, os habitats serpentinicos ocupados e conformados por estas e moitas outras especies,
en interaccién co seu medio edafico, resultan tan singulares que puideron ser caracterizados con
precision mediante indices ecoldxicos de teledeteccién, destacando o seu valor respecto aos do



resto do territorio, a pesar de padecer un proceso de fragmentacién en curso que deberia ser
revertido (Ponce-Fontenla et al., 2021).

O Catalogo de especies ameazadas de Galicia (Decreto 88/2007, de 19 de abril) contempla a Armeria
merinoi, Leucanthemum gallaecicum e Santolina melidensis na categoria “En perigo de extincién”, a
mesma que Eryngium viviparum, Genista ancistrocarpa e Xiphion boissieri, mentres que Centaurea
gallaecica consta incluida como “Vulnerdbel”. Tamén esta categoria esta Selinum broteri Hoffmanns.
& Link, outra especie protexida recentemente detectada na area. Desde que entrou en vigor, a
Xunta de Galicia ten contratado a realizacidon de senllas memorias técnicas para sustentar Plans de
Recuperacion dos tres endemismos estritos en perigo de extincidén, un en 2008/2009 e outro en
2019, sen que finalmente se tena aprobado ningun documento legal ao respecto. Mentres tanto, o
proceso de degradacion do habitat ten continuado, coa desaparicion constatada de varias
poboacidns tras a roturacion e transformacién en prados e cultivos de eucalipto deses lugares.

En 2022 aparece nos medios de comunicacidn o proxecto de implantacidn de senllas fabricas de
celulosa e fibras textiles (Lyocell) no concello de Palas de Reis, promovidas pola pasteira portuguesa
Altri e que ocuparian arredor de 200 ha. Aos poucos vaise filtrando a sua localizacién no extremo
sureste da area das serpentinas de Melide. O 26 de decembro de 2023, sae publicado para
exposicién publica o proxecto de captacion de aguas do rio Ulla para a factoria de Altri, onde por vez
primeira se visualiza nun mapa a parcela de uso industrial, de 366 ha, que sepultaria numerosos
afloramentos serpentiniticos con varias poboaciéns rexistradas das catro especies endémicas
estritas. Todo isto, na inmediata proximidade das zonas onde se cofiecen as maiores poboacions de
ditas especies, zonas ameazadas a sUa vez por potenciais cambios hidroldxicos derivados da
urbanizacion prevista e o déficit conseguinte de recarga dos acuiferos. Sen esquecer a problematica
derivada da masiva e descontrolada eucaliptizacién das comarcas centrais de Galicia, que se veria
potenciada pola citada instalacion industrial, e que provocara a sua vez mais perda de habitat desta
flora ameazada.

Compre citar que o espazo delimitado como parcela industrial acolle tamén fauna catalogada como
ameazada, nomeadamente moluscos terrestres, insectos, anfibios e aves de espazos abertos, grupos
en recofiecido declive. Paradoxalmente, os promotores pretenden conseguir fondos do programa
Next Generation relacionados coa descarbonizacion e promocionan o proxecto como unha
oportunidade e un avance no desenvolvemento sustentable, e isto sen entrar no cuestionamento da
viabilidade econdmica a iniciativa unha vez desaparezan o difieiro publico de apoio.

Ante esta inminente desfeita e a vista do desleixo da administracion autonémica para asegurar a
conservacién da flora ameazada e Unica existente nas serpentinas de Melide, asi como do resto da
sua biodiversidade e dos seus habitats, as persoas abaixo asinantes, investigadoras e profesionais
nos campos da botanica, da bioloxia da conservacidn, da ecoloxia e da xestién do patrimonio natural
gueren manifestar o seguinte:

- Rexeitamos a instalacion das fabricas de celulosa e fibras téxtiles en toda drea con presenza
do afloramento das serpentinas de Melide, asi como calquera outro tipo de urbanizacién e
ocupacion industrial.

- Esiximos medidas de conservacion efectivas para a flora ameazada existente, asi como para
o resto da biodiversidade do espazo, especialmente no que se refire a transformacions en
cultivos forestais de eucaliptos, asi como a transformacién a prados mediante roturacion de
afloramentos serpentiniticos.

- Demandamos a planificacion estratéxica de medidas alternativas e/ou compensatorias que
conxuguen a conservacién do patrimonio natural co mantemento das comunidades rurais
existentes, potenciando os usos tradicionais compatibeis coa conservacién dos procesos



ecoléxicos e a biodiversidade, e o fomento de actividades econémicas que garantan unhas
comarcas centrais de Galiza vivas.

En Santiago de Compostela, febreiro 2024

Investigadores/as do Departamento de Botanica da USC
Plataforma Ulloa Viva
ADEGA

